ՏԵՂԵԿԱՆՔ 

ՀՀ կառավարության 04/05/2017թ. N 526-Ն որոշման մեջ առաջարկվող փոփոխությունների և լրացումների կատարման ընդունումը հիմնավորող 
ՀՀ վարչապետի մոտ կայացած քննարկման արդյունքներով, հիմք ընդունելով նաև պետական մարմիններից և քաղաքացիական հասարակությունը ներկայացնող կազմակերպություններից ստացված առաջարկությունները, գնումների համակարգի բարեփոխումների 2-րդ փուլի շրջանակում նախագծվել է ՀՀ կառավարության 04/05/2017թ. N 526-Ն որոշման մեջ փոփոխություններ և լրացումներ կատարելու մասին նախագիծը:

Նախագծով առաջարկվում է կատարել հետևյալ հիմնական փոփոխությունները`



1. երկակի մեկնաբանությունից խուսափելու համար սահմանվում է, որ այն շինարարական ծրագրերը, որոնց իրականացման համար չեն պահանջվում փորձաքննություն անցած նախագծային փաստաթղթեր, ֆինանսական միջոցները նախատեսվում են առանց այդ փաստաթղթերի առկայության


2. նախատեսվում է, որ գնման գործընթացների կազմակերպման ժամանակացույցը սահմանում է պատվիրատուի ղեկավարը, նկատի ունենալով, որ եթե դրանով այլ ժամկետ սահմանված չէ, ապա գործընթացի կազմակերպման համար անհրաժեշտ գորոծողությունները պետք է կատարվեն (ընթացակարգը պետք է կազմակերպվի) գնման առարկան գնումների պլանում ներառվելուն հաջորդող 20 աշխատանքային օրվա ընթացքում: 

Գործող կարգավորումով նախատեսված է, որ ընթացակարգերը կազմակերպվում են գնման առարկան գնումների պլանում ներառվելուն հաջորդող 60 աշխատանքայն օրվա ընթացքում, եթե պատվիրատուի ղեկավարի կողմից ավելի կարճ ժամկետ չի սահմանվում.

3. պետական բյուջեի միջոցների հաշվին գնումների կատարման դեպքում նախատեսվում է, որ ՀՀ կառավարության կողմից միջնաժամկետ ծախսային ծրագիրը հաստատվելուց հետո պատվիրատուները ձեռնարկվում են միջոցներ մինչև բյուջետային տարին սկսվելը օրենքի 15-րդ հոդվածի 6-րդ մասի 2-րդ կետի հիման վրա գնման գործընթացնեը կազմակերպելու և պայմանագրերը կնքելու  ուղղությամբ: Եթե շինարարական ծրագրի գնման համար պահանջվող ամբողջական միջոցները նախատեսված են հաստատված միջնաժամկետ ծախսային ծրագրում, ապա գնման գործընթացը կազմակերպվում է օրենքի նշված կարգավորման համաձայն՝ նախագծային փաստաթղթերով նախատեսված ամբողջական արժեքով.

4. մրցակցությամբ բացակայությամբ պայմանավորված մեկ անձից գնումների կատարման ցանկը նախատեսվում է լրացնել հետևյալ գնման առարկաներով՝

- մշակութային և/կամ գեղարվեստաստեղծագործական միջոցառումների (բեմադրությունների, ցուցադրությունների, ցուցահանդեսների, համերգների, փառատոնների, կինոարտադրության, հեռուստահաղորդումների արտադրության) կազմակերպման շրջանակում ապրանքների, աշխատանքների և ծառայությունների ձեռքբերում, բացառությամբ շինարարական աշխատանքների
- մշակութային արժեքների ձեռքբերում
- պարտատոմսերի թողարկման, վերաբացման և հետգնման ծառայությունների ձեռքբերում 

-  պետական կամ համայնքային հիմնարկից տեղական ինքնակառավարման մարմնի կարիքների համար ծառայությունների ձեռքբերում

- բանկային սպասարկման ծառայություններ

- պետական կամ համայնքային ոչ առևտրային կազմակերպությունից ապրանքի, աշխատանքի և ծառայության ձեռքբերում, եթե տվյալ կազմակերպության ստեղծման նպատակը` կանոնադրությամբ նախատեսված հիմնական գործունեության առարկան, հիմնադրին` գնման առարկա հանդիսացող ապրանքի մատակարարումը, աշխատանքի կատարումը կամ ծառայության մատուցումն է
- պետության և համայնքի հիսուն տոկոսից ավել մասնակցությամբ առևտրային կազմակերպությունից այնպիսի ապրանքների, աշխատանքների և ծառայությունների ձեռքբերում, որոնք չեն կարող իրականացվել այլ տնտեսվարող սուբյեկտների կողմից 
5. համայնքների կարիքների համար գնումների դեպքում համայնքի ավագանուն, այլ պատվիրատուների դեպքում՝ ընդհանուր կառավարումն իրականացնող լիազորված մարմնի ղեկավարին, իսկ հիմնադրամների դեպքում՝ հոգաբարձուների խորհրդին տրվում է պատվիրատուին հրատապության հիմքով պայմանավորված մեկ անձից գնումների կատարման թույլտվություն տալու իրավասություն:

Գործող կարգավորումով  նման հնարավորություն նախատեսված է միայն պետական բյուջեի միջոցների հաշվին կատարվող գնումների դեպքում՝ ՀՀ կառավարության որոշմամբ:

6. նախատեսվում է, որ ծրագրային ապահովման, ներառյալ եթե այդ նպատակով կնքվելիք պայմանագրի գնի մինչև հիսուն տոկոսը վերաբերում է ապարատային ապահովումներին, ինչպես նաև շինարարական աշխատանքների կատարման համար անհրաժեշտ նախագծային փաստաթղթերի մշակման  աշխատանքների (ծառայությունները) գնումը կհամարվի խորհրդատավական ծառայություն և դրա ձեռքբերման նկատմամբ կկիրառվի օրենքի 44-րդ հոդվածով սահմանված կարգավորումը. 
7. հանվում են մասնակիցների նկատմամբ որակավորման չափանիշներ սահմանելու և դրանց հիմնավորման համար փաստաթղթեր պահանջելու հետ կապված կարգավորումները, նախատեսելով, որ գնման ընթացակարգի արդյունքում ընտրված մասնակիցը իր ներկայացրած գնային առաջարկի չափով, բացի պայմանագրի (կանխավճարի) ապահովումը, պատվիրատուի կներկայացնի որակավորման ապահովում՝ 1-ից 10 մլն. դրամ գին ունեցող գնումների համար տուժանքի, իսկ 10 մլն. դրամից բարձր գնումների դեպքում՝ բանկային երաշխիքի ձևով: Ընդ որում եթե ընտրված մասնակիցը չի ներկայացնում ապահովումը, ապա պատվիրատուն ձեռնարկում է միջոցներ վերջինիս «սև ցուցակում» ներառելու ուղղությամբ: 
Որակավորման ապահովումը չի վերադարձվում այն ներկայացրած անձին, եթե վերջինս խախտում է պայմանագրով նախատեսված պարտավորություն, որը հանգեցնում է պատվիրատուի կողմից պայմանագրի միակողմանի լուծմանը:
 Նշված արդյունքում շուրջ 10 աշխատանքային օրով կնվազ են նաև գնման ընթացակարգերի կազմակերպման ժամկետները
8. հանվում է ՀՀ պետական եկամուտների կոմիտեի միջոցով մասնակիցների՝ հարկային մարմնի միջոցով ժամկետանց պարտավորություններ ունենալու հանգամաքը ստուգելու պարտադիր պահանջը, նախատեսելով, որ եթե պատվիրատուն (գնահատող հանձնաժողովը) ունի հիմնավոր կասկացնել մասնակցի՝ նշված պայմանին չբավարարելու մասին, ապա կարող է կոմիտեի միջոցով ստուգել այս հանգամանքը և եթե կարձանագրվել պարտավորություններ, ապա մասնակցին կտրվի գումարը վճարելու դեպքում ընթացակարգից դուրս չմնալու հնարավորություն:

9. շինարարական ծրագրերի գնման դեպքում նախատեսվում է, որ մասնակիցը հայտով կներկայացնի նաև իր կողմից՝ 

ա. հաստատված՝ լրացված ծավալաթերթ-նախահաշիվ, հաշվի առնելով հրավերին կցված ծավալաթերթով  ըստ աշխատանքների բաժինների համար սահմանված առավելագույն կշիռները: Ընդ որում կշիռները կիրառվում են մասնակցի առաջարկած ընդհանուր գնային առաջարկի նկատմամբ, նկատի ունենալով, որ շեղումը չի կարող ավել կամ պակաս լինել հրավերին կցված ծավալաթերթով տվյալ բաժնի համար սահմանված կշռի չափի տաս տոկոսից.

բ. առաջարկվող՝ հրավերին կցված նախագծային փաստաթղթերով սահմանված տեխնիկական բնութագրերին համապատասխանող սարքերի և սարքավորումների տեխնիկական բնութագրերը, ապրանքային նշանները, ֆիրմային անվանումները, մակնիշները, արտադրողները և երաշխիքային ժամկետները: Ընտրված մասնակցի հետ կնքվող պայմանագրի նախագծում կներառվեն վեջինիս կողմից հայտով ներկայացված սարքերը և սարքավորումները:

Գործող կարգավորումով մասնակիցը չի ներկայացնում իր կողմից լրացված ծավալաթերթ-նախահաշիվ, ինչի արդյունքում հնարավոր չի դառնում շինարարական աշխատանքների համար անհրաժեշտ գները որոշելու և խոշորացված պլանավորում իրականացնելու համար ունենալ վիճակագրական տեղեկատվություն:

11.   Գործող օրենսդրությամբ՝ շինարարական աշխատանքների տեխնիկական հսկողության ծառայությունների գնման պայմանագրով սահմանվում է, որ, եթե երաշխիքային ժամկետի ընթացքում ի հայտ են եկել թերություններ, ապա ծառայություն մատուցող անձը պայմանագրով նախատեսված իր պարտավորությունները չկատարելու կամ ոչ պատշաճ կատարելու համար պատվիրատուին վճարում է տուգանք` հայտնաբերված թերության վերացման համար կապալառուի կամ պատվիրատուի կողմից իրականացված փաստացի ծախսերի չափով:

 Միաժամանակ,  եթե ծառայության նախահաշվային գինը չի գերազանցում 70 մլն. դրամը, ապա մասնակիցը չի ներկայացնում հայտի ապահովում, իսկ պայմանագրի ապահովումը ներկայացնում է միակողմանի հաստատված տուժանքի կամ կանխիկ փողի ձևով, որի չափը հավասար է իր ներկայացրած գնային առաջարկի 10 տոկոսին:

 Հաշվի առնելով, որ վերը նշված կարգավորումները չեն կանխում էականորեն ցածր գնով մրցույթներում հաղթելու հանգամանքը և դրանից բխող ռիսկերը, ինչպես նաև գործուն մեխանիզմ չկա վերը նշված տուգանքի անակցեպտ գանձման համար նախատեսվում է հետևյալ կարգավորումը՝ 
-       տեխնիկական հսկողի հետ որպես պայմանագրի կնքման պայման նախատեսվում է կապալի օբյեկտի նախահաշվային գնի տաս տոկոսի չափով բանկային երաշխիքի ձևով  ՞որակավորման ապահովում՞  ներկայացնելու պահանջ: Ընդ որում ՞որակավորման ապահովումը՞ կգործի մինչև երաշխիքային ժակետի ավարտը, միաժամանակ հանդիսանալով վերը նշված տուգանքի ապահովման միջոց:

Այլ կերպ ասած՝ երաշիքային ժամկետում թերություններ ի հայտ գալու դեպքում, կապալառուին պատասխանատվության ենթարկելուց բացի, պատասխանատվության կենթարկվի նաև տեխնիկական հսկողը՝ որպես պաշտպանիչ միջոց գործածելով բանկային երաշխիքը:

12. ապրանքների գնման դեպքում սահմանվում է, որ մասնակիցը հայտով կներկայացնի իր կողմից որպես համարժեք առաջարկվող ապրանքների ամբողջական նկարագիր (տեխնիկական բնութագիր, ապրանքային նշան, ֆիմրային անվանում, մոդել, ծագման երկիր), պայմանով, որ եթե դրա համարժեքության գնահատման արդյունքում կարձանագրվեն անհամապատասխանություններ, ապա մասնակցին կտրվի դրանք շտկելու հնարավորություն: Ընտրված մասնակցի հետ կնքվող պայմանագրի նախագծում կներառվեն վեջինիս կողմից հայտով ներկայացված ապրանքի ամբողջական նկարագիրը:

Գործող կարգավորումով մասնակիցը հայտով ներկայացնում է հայտարարություն՝ հրավերի պահանջներին համապատասխանող ապրանք մատակարարելու պարտավորության մասին, այնուհետ, եթե վերջինս ճանաչվում է առաջաին տեղը զբաղեցրած մասնակից, ապա նոր միայն ներկայացնում է հիշյալ տվյալները.

13. նախատեսվում է, որ եթե գնման առարկայի գինը գերազանցում է 10 մլն. դրամը, ապա մասնակիցը ներկայացնում է հայտի ապահովում: Ընդ որում նշված չափը գերազանցող գնումների դեպքում ինչպես հայտի, այնպես էլ պայմանագրի ապահովումները ներկայացվում են բանկային երաշխիքի կամ կանխկի փողի ձևով.

Գործող կարգավորումով հայտի ապահովում ներկայացվում է, եթե գնման առարկայի գինը գերազանցում է 70 մլն. դրամը, իսկ պայմանագրի ապահովումը բանկային երաշխիքի կամ կանխիկ փողի ձևով ներկայացվում է, եթե կնքվելիք պայմանագրի գինը գերազանցում է նշված չափը.

14. սահմանվում է, որ յուրաքանչյուր ոք կարող է մինչև հրավերում փոփոխությունների կատարման համար սահմանված վերջնաժամկետը լրանալը պատվիրատուին ներկայացնել հրավերով սահմանված գնման առարկայի բնութագրերի՝ օրենքով նախատեսված մրցակցության ապահովման և խտրականության բացառման պահանջների տեսակետից հիմնավորումներ: Ներկայացված հիմնավորումներն ընդունելի համարվելու դեպքում պատվիրատուն դրանցով պայմանավորված փոփոխություններ է կատարում հրավերում: Ընդ որում ստացված հիմնավորումների քննարկման ամփոփաթերթը հայտերի բացման նիստի արձանագրության հետ մեկտեղ պատվիրատուն հրապարակում է գնումների պաշտոնական տեղեկագրում.


ՀՀ կառավարության 16/11/2017թ. N 1454-Ն որոշմամբ նշված գործառույթի կատարումն ապահովում է ՀՀ ֆինանսների նախարարությունը: 

15. նախատեսվում է, որ եթե մասնակիցների ներկայացրած գնային առաջարկները գերազանցում են տվյալ գնումը կատարելու համար նախատեսված հատկացումների չափը և գների նվազեցման նպատակով կազմակերպված միաժամանակյա բանակցությունների արդյունքում դրանք չեն նվազեցվում, ապա գնահատող հանձնաժողովը կարող է բանակցությունների արդյունքում ցածր գնային առաջարկ ներկայացրած մասնակցին հայտարարել ընտրված մասնակից, պայմանով, որ՝

- միևնույն գնման առարկայի բնութագրերով տվյալ օրացուցային տարում արդեն իսկ կազմակերպվել է առնվազն մեկ գնման մրցակցային ընթացակարգ, որը չկայացած է հայտարարվել մասնակիցների ներկայացրած գները գնման հայտով սահմանված գինը գերազանցելու հիմքով պայմանավորված.

- ընտրված մասնակցի հետ կնքվող պայմանագրով նախատեսված կողմերի իրավունքներն ու պարտականությունները ուժի մեջ են մտնում գնման հայտով սահմանված գինը գերազանցող չափով լրացուցիչ ֆինանսական միջոցներ նախատեսվելու և դրա հիման վրա կողմերի միջև համաձայնագիր կնքելու դեպքում: Ընդ որում համաձայնագիրը կնքվում է լրացուցիչ ֆինանսական միջոցները նախատեսվելուն հաջորդող երեք աշխատանքային օրվա ընթացքում՝  ապրանքի մատակարարման, աշխատանքի կատարման կամ ծառայության մատուցման ժամկետները երկարաձգելով պայմանագրի կնքման օրվանից մինչև համաձայնագրի կնքման օրը ընկած ժամանակահատվածով: Սույն պարբերության համաձայն կնքված պայմանագիրը լուծարվում է, եթե կնքելուն հաջորդող երեսուն օրացուցային օրվա ընթացքում լրացուցիչ ֆինանսական միջոցներ չեն նախատեսվում.
16.  սահմանվում է, որ՝

- նախագծային փաստաթղթերի մշակման նպատակով կնքվող պայմանագրով նախատեսվում է, որ շինարարական աշխատանքների կատարման ընթացքում նախագծային շեղումներ առաջանալու դեպքում նախագծողը պատվիրատուին վճարում է տուգանք` յուրաքանչյուր արձանագրված շեղման հետևանքով առաջացած կորստի չափով: Ընդ որում`

ա. շեղում է համարվում աշխատանքների կատարման ընթացքում սկզբնական նախագծի հինգ տոկոսը գերազանցող լրացուցիչ ծավալի աշխատանքների ի հայտ գալը, իսկ տուգանքի չափը հավասար է լրացուցիչ ծավալի աշխատանքների արժեքի քսանհինգ տոկոսին,

բ. կորուստ են համարվում նախագծային այնպիսի շեղումները, որոնք հանգեցնում են փաստացի կատարված աշխատանքների փոփոխմանը (քանդման, վերակառուցման և այլն) և լրացուցիչ աշխատանքների կատարմանը, իսկ տուգանքի չափը հավասար է կորստի հանգեցրած՝ փաստացի կատարված աշխատանքների արժեքի հիսուն տոկոսին. 
- նախագծային փաստաթղթերի փորձաքննությունն ապահովում է պատվիրատուն, իսկ այդ նպատակով կնքվող պայմանագրում նախատեսվում է, որ շինարարական աշխատանքների կատարման ընթացքում նախագծային շեղումներ առաջանալու դեպքում փորձաքննողը պատվիրատուին վճարում է տուգանք` յուրաքանչյուր արձանագրված շեղման հետևանքով առաջացած կորստի չափով: Ընդ որում`

ա. շեղում է համարվում աշխատանքների կատարման ընթացքում սկզբնական նախագծի հինգ տոկոսը գերազանցող լրացուցիչ ծավալի աշխատանքների ի հայտ գալը, իսկ տուգանքի չափը հավասար է լրացուցիչ ծավալի աշխատանքների արժեքի քսանհինգ տոկոսին.
բ. կորուստ են համարվում նախագծային այնպիսի շեղումները, որոնք հանգեցնում են փաստացի կատարված աշխատանքների փոփոխմանը (քանդման, վերակառուցման և այլն) և լրացուցիչ աշխատանքների կատարմանը, իսկ տուգանքի չափը հավասար է կորստի հանգեցրած՝ փաստացի կատարված աշխատանքների արժեքի հիսուն տոկոսին. 
17. սահմանվում է, որ եթե գնումն իրականացվում է մրցակցության բացակայությամբ կամ 1 մլն. դրամը չգերազանցելու հիմքով պայմանավորված մեկ անձից գնման ձևով և դրա արդյունքում կնքվելիք պայմանագրի գինը չի գերազանցում գնումների բազային միավորը, ապա գրավոր պայմանագրի կնքումը պարտադիր չէ, և գործարքը կարող է կատարվել ՀՀ օրենսդրությամբ նախատեսված այլ փաստաթղթերի (հաշիվ-ապրանքագիր և այլն) հիման վրա:
Գործող կարգավորումով նշված շեմը սահմանված է 0.5 մլն. դրամ.

18. նախատեսվում է, որ եթե պայմանագրի շրջանակում հատկացվել է կանխավճար, ապա մինչև դրա ամբողջական մարումը պայմանագրի կողմին վճարումներ չեն կատարվում:
Գործող կարգավորումով նախատեսված է, որ յուրաքանչյուր դեպքում նվազեցվող (կանխավճարի մարվող) գումարի չափը որոշվում է պայմանագրի ընդհանուր գնի նկատմամբ վճարվող գումարի համամասնությամբ:
